
Fase Autonómica de Galicia 

TEMPO DE REALIZACIÓN: 60 minutos 

 

1. A imaxe seguinte representa unha biomolécula de ADN. Identifique, na mesma 

orde, as letras Y, X, W e Z. 

 

a. Ribosa, uracilo, guanina e grupo fosfato. 

b. Grupo fosfato, timina, guanina e ribosa. 

c. Grupo fosfato, timina, uracilo e desoxirribosa. 

d. Desoxirribosa, timina, guanina e grupo fosfato. 

ACLARACIÓNS IMPORTANTES 

 A proba consta de 37 preguntas, cada unha cunha valoración de 1 puntos.  

 En cada pregunta só hai unha opción correcta. 

 Por cada 4 respostas incorrectas restarase unha resposta correcta.  

2. Esta fotografía foi tomada no núcleo urbano de San Clodio, dentro do Xeoparque 

Montañas do Courel, o pasado mes de xuño. Revise a seguinte relación:  

1. Talo primario de gramínea (trigo). 

2. Insecto pau. 

3. Pode conter quítina. 

4. Pode conter celulosa. 

5. É un hexápodo. 

6. É un decápodo. 

7. É unha dicotiledónea. 

8. É unha monocotiledónea. 

9. É autótrofo. 

10. É heterótrofo. 

11. Organismo vivo ou resto dun.  

 

Seleccione a opción que conteña todas as características da lista 
superior que poida asociar ao exemplar da imaxe.  
 

a. 1-4-7-9-11 
b. 2-3-5-10-11 
c. 1-3-8-9-11 
d. 2-4-6-10 

3. Unha función específica do aparello de Golgi nas células vexetais é: 

a. Síntese de proteínas para o glioxisoma. 

b. Formación do fragmoplasto. 

c. Liberación de glicosa cara a lámina media.   

d. Formación da parede secundaria.   

4. Cal das seguintes afirmacións é correcta sobre as esporas bacterianas? 

 

a.  As esporas bacterianas son estruturas reprodutoras que facilitan a multiplicación procariota. 

b.  As esporas bacterianas prodúcense só en bacterias Gram negativas. 

c.  As esporas bacterianas orixínanse só cando as bacterias teñen suficientes nutrientes. 

d.  As esporas bacterianas son resistentes a condicións extremas, como a calor ou a desecación. 

5. No 2024 cinco científicos (Daniel J. Drucker, Jeffrey M. Friedman, Joel F. Habener, 

Jens Juul Holst e Svetlana Mojsov) foron galardoados co premio Princesa de 

Asturias polo seu traballo pioneiro a nivel mundial no campo da endocrinoloxía, 

que permitiu descubrir e desenvolver fármacos contra a obesidade e a diabetes. O 

Ozempic é o medicamento máis coñecido, sobre todo porque moitos artistas e 

celebridades como a influencer Kim Kardashian o empregaron para adelgazar con 

rapidez. Todo un problema se o seu uso se convirte nunha moda ou como 

tratamento estético sen suficiente control médico. Como se chama o galardón: 

  
 

a.  Premio de Química y Biología. 

b.  Premio de Ciencias. 

c.  Premio de Investigación Científica y Técnica. 

d.  Premio de Investigación Científica.  

6. En relación co proceso da fotosíntese, cal dos seguintes elementos se considera o 

principal factor limitante da eficiencia fotosintética en condicións de alta 

temperatura e estrés hídrico? 

a.  A concentración de CO₂ no estoma. 

b.  A cantidade de clorofila dispoñible. 

c.  A concentración de osíxeno (O₂) no mesófilo. 

d.  A actividade osixenase da Rubisco. 

7. SARS-CoV-2 é un coronavirus (CoV) que 

xurdiu en 2019 e é responsable da 

enfermidade COVID-19 nos humanos. 

Outros coronavirus que poden afectar ao 

ser humano son SARS-CoV e MERS-CoV, 

responsables das epidemias precedentes do 

Síndrome Respiratorio Agudo Grave en 

2002, e do Síndrome Respiratorio de 

Oriente Medio en 2012. A transmisión do 

coronavirus aos humanos ocorreu, 

probablemente, a través de civetas no caso 

do SARS-CoV e de camelos no caso do 

MERS-CoV. A orixe do SARS-CoV-2 atópase 

baixo un intenso debate. Estudos baseados 

no xenoma completo da variante CoV illada 

de morcego (Bt), pangolín (Pn), camelo 

(Cm), civeta (Cv), porco (Pi) e humano 

(Hu) proporcionaron información sobre a 

filoxenia e evolución dos coronavirus. 

Diversos autores suxiren unha orixe 

zoonótica e propuxéronse diferentes hipóteses sobre o último intermediario animal 

antes da súa transmisión aos humanos empregando a filoxenia.  

A figura amosa a topoloxía da árbore filoxenética inferida a partir da rexión 

xenómica ORF1ab. Os coronavirus analizados foron illados de diferentes 

hospedadores (representados con diferentes cores na árbore): morcego: 

BtRs4874, BtYN2018C, BtYN2013, BtZC45 (A na figura); recombinante de 

laboratorio (morcego + cultivo celular): Btrec-SARSg; Pangolín: PnGX-P2V (B na 

figura); Civeta (Cv): Cv007-2004; Camelo (Cm): CmMERS; Porco (PiSADS); 

Variantes CoV humanas (Hu): HuSARS (illado dun paciente en 2003, C na figura), 

HuMERS, HuCoV2. (Datos tomados de Sallard et al. 2021).  

En base á filoxenia inferida, indique cal das seguintes afirmacións é verdadeira: 

a. O antepasado común máis recente do SARS-CoV humano e SARS-CoV-2 (HuCoV2) é N2. 

b. A liña máis relacionada co SARS-CoV-2 humano (HuCoV2) é a illada do morcego BtYN2013. 

c. A liña illada do porco (PiSADS) deu orixe a todos os demais coronavirus mostrados na árbore 
filoxenética. 

d. O illado recombinante de morcego (Btrec-SARSg) obtido a partir de cultivo celular no laboratorio 
está directamente relacionado co SARS-CoV-2, xa que as liñas descendentes do seu antepasado 
común inclúen outros illados. 

8. Cal é a función da estrutura sinalada con frechas? 

a.  Detecta cambios de temperatura. 

b.  Detecta cambios de luz. 

c.  Detecta vibracións da auga. 

d.  Detecta sinais químicos. 

 
 
 
 
 
 

 

9. Que pirámides tróficas poden estar invertidas? 

a.  Só a pirámide de números. 

b.  As pirámides de números, de enerxía e de biomasa. 

c.  As pirámides de enerxía e de números. 

d.  As pirámides de números e de biomasa. 

10. Observe a infografía seguinte que amosa procesos cromosómicos. Indica o texto 

que foi eliminado para as letras A, B e C.  

 

 

  

a.  A (trisomía), B (mutación puntual), C (translocación). 

b.  A (deleción e duplicación), B (trisomía e monosomía), C (triploidía). 

c.  A (duplicación e inversión), B (triploidía), C (trisomía). 

d.  A (inversión e trisomía), B (mutación xenómica), C (triploidía e inversión). 

11. Observamos unha gráfica que mostra a relación entre a concentración de substrato 

e a velocidade da reacción enzimática para dous enzimas diferentes, A e B. A 

gráfica ten a concentración de substrato no eixo X ([S]) e a velocidade da reacción 

no eixo Y (V). A curva do enzima B alcanza unha velocidade máxima (Vmax) máis 

alta que a do enzima A, pero a Km (concentración de substrato á cal a velocidade 

da reacción é a metade de Vmax) do enzima A é maior que a do enzima B. Cal das 

seguintes afirmacións é correcta? 

 
 

a. enzima A ten maior afinidade polo substrato que o enzima B. 

b. enzima B ten maior afinidade polo substrato que o enzima A. 

c. enzima A é máis eficiente que o enzima B a baixas concentracións de substrato. 

d. enzima B é menos eficiente que o enzima A a altas concentracións de substrato.   

12. Os guepardos (Acinonyx jubatus) case se extinguen, pero os esforzos de 

recuperación (recuperación de hábitats, educación ambiental, áreas protexidas, …) 

lograron salvalos. Agora, a maioría dos guepardos son xeneticamente idénticos. 

Isto débese a: 

a. Fluxo xenético. 

b.  Migración selectiva. 

c.  Apareamento aleatorio. 

d.  Efecto colo de botella. 

13. Cales dos seguintes orgánulos participan, sobre todo, nas reaccións de 

descomposición? 1. ribosomas, 2. proteosomas, 3. lisosomas, 4. centrosomas, 5. 

peroxisomas. 

a.  2, 3, 5 

b.  3, 5 

c.  1, 2, 4, 5 

d.  4, 5 

14. Os retrovirus son un tipo especial de virus de ARN. Cal é o paso fundamental no 

seu ciclo de multiplicación?   

 

a.  Transcrición do seu ARN en ARN mensaxeiro pola ARN polimerase codificada polo xenoma viral. 

b.  Replicación do seu ARN no núcleo hóspede. 

c.  Tradución do seu ARN en proteínas virais mediante ribosomas do hóspede. 

d.  Integración do ADN viral no do hóspede como paso posterior á acción da transcritase inversa. 

15. Nun experimento con plantas de Arabidopsis thaliana, descubriuse que o aumento 

da concentración de ácido abscísico (ABA) nas follas mellora a tolerancia á seca. 

Que efecto específico ten o ABA na planta en condicións de estrés hídrico? 

a. Aumenta a apertura dos estomas para mellorar a captación de CO₂. 

b. Favorece a síntese de proteínas antioxidantes que protexen as células. 

c. Favorece a síntese de compostos osmoprotectores nas raíces. 

d. Reduce a transpiración ao inducir o peche dos estomas. 

16. Se pensa no grupo de vertebrados ao que pertenecen as ras ou a píntega, pode 

afirmar que:  

a.  Son animais endotermos con respiración pulmonar, branquial ou epitelial. 

b.  Nas distintas etapas da súa vida só poden ter respiración branquial ou pulmonar. 

c.  Só teñen respiración branquial. 

d.  Son animais ectotermos con respiración branquial na fase larvaria. 

17. No contexto da contaminación lumínica, cal das seguintes afirmacións é correcta? 

a.  A contaminación lumínica non ten efectos sobre as especies nocturnas. 

b.  A contaminación lumínica só afecta ás zonas urbanas e non aos ecosistemas rurais. 

c.  A contaminación lumínica mellora a visibilidade nocturna dos ecosistemas naturais. 

d.  A contaminación lumínica afecta á migración das aves e á reprodución dos insectos. 

18. Se un grupo de ratos ten o xenotipo AaBb para dous xenes autosómicos que 

seguen as leis de Mendel, cal será a proporción de descendencia co xenotipo AABB 

na F2 despois dun cruzamento entre dous individuos deste xenotipo? 

a.  4/16 

b.  8/16 

c.  1/4 

d.  1/16 

19. A concentración en fluídos biolóxicos dalgunhas substancias (glicosa, urea, 

colesterol, ácido úrico, triglicéridos, etc) mídese mediante o uso de enzimas. O 

enzima glicosa oxidase, illado a partir do fungo Penicillium notatum, cataliza a 

oxidación da β-D-glicosa a ácido glucónico (ver a figura). A pesar da especificidade 

do enzima polo anómero β da D-glicosa, a reacción úsase normalmente nun ensaio 

clínico de determinación de glicosa total en sangue, que contén unha mestura de 

β- e α-D-glicosa. Como pode ser isto posible? 

   

a. Porque a pesar de ser moi específica para a β-D-glicosa e de que a concentración en sangue do 
anómero α é varias veces inferior á concentración do anómero β,  o enzima é tamén capaz de 
transformar o anómero α en isómero β. 

b. Porque o feito de que o enzima sexa específico para o anómero β do D-glicosa e non afecte ao 
anómero α é unha inexactitude analítica que se asume como inevitable na cuantificación da 
concentración da D-glicosa en sangue. 

c. Porque en disolución, as formas α e β poden interconverterse a través da mutarrotación, proceso 
que implica a rotura de enlaces covalentes, polo que toda a α-D-glicosa transformarase en β-D-
glicosa a medida que esta última é oxidada polo enzima. 

d. Porque a cantidade de anómero α en relación coa cantidade do anómero β é tan extremadamente 
baixa que a súa cuantificación, a esa lonxitude de onda, asimílase a cuantificar a D-glicosa total. 

20. Cada especie ten características particulares que melloran a adaptación para 

sobrevivir no seu medio específico. Que vantaxe lles deu aos primates e/ou aos 

homínidos a adaptación dos ollos na parte frontal do cranio? 

a.  Capacidade de ver en cor. 

b.  Resolución de problemas máis avanzada. 

c.  Manipulación de obxectos no espazo. 

d.  Mellora da percepción da profundidade. 

21. Cal é o papel principal do colesterol nas funcións da membrana celular? 

a.  Mellora a difusión de moléculas polares. 

b.  Forma receptores de hormonas estereoideas. 

c.  Aumenta a forza da membrana celular. 

d.  Diminúe a permeabilidade da membrana. 

22. Que papel xogan as esporas no ciclo vital das plantas non vasculares, como as 

briófitas? 

a.  Facilitan a polinización entre plantas masculinas e femininas. 

b.  Actúan como sementes que permiten que a planta sobreviva a condicións extremas. 

c.  Son necesarias para a fotosíntese na fase xuvenil da planta. 

d.  Son células reprodutoras que xerminan formando novos gametófitos. 

23. Que diferenza hai entre o intestino delgado e o intestino groso? 

a. intestino delgado ten máis capas musculares que o groso, o que permite unha maior motilidade. 

b. intestino groso produce máis encimas dixestivos que o intestino delgado. 

c. intestino delgado está especializado en absorber auga e sales minerais, mentres que o groso  
absorbe principalmente nutrientes. 

d. intestino groso carece de vellosidades intestinais, mentres que o intestino delgado si as ten, o que 
facilita a absorción de nutrientes. 

24. A boxeadora arxelina Imane Khelif gañadora da medalla de ouro foi tristemente 

noticia pola “persecución” mediática acusándoa de ser trans. En realidade o que lle 

ocorre é que posúe hiperandroxenismo. Esta condición xenética caracterízase por:  

 

a. Ter uns niveis de testosterona moi altos. 

b. Ter uns niveis de estróxenos moi baixos. 

c. Hirsutismo (aparición de pelo en zonas sensibles a andróxenos). 

d. A resposta a e c son correctas. 

25. Indique cales dos seguintes factores aumentan a fluidez dunha membrana celular. 

A. Ácidos graxos de cadea longa E. Ácidos graxos de cadea curta 

B. Alto contido en colesterol F. Baixo contido en colesterol 

C. Alto nº de ácidos graxos insaturados G. Alto nº de ácidos graxos saturados 

D. Temperatura alta H. Temperatura baixa 

a. A, B, G, H. 

b. E, F, G, H. 

c. C, D, E, F. 

d. A, B, C, D. 

26. Cal é a estrutura do material xenético que se atopa no orgánulo encargado da 

respiración celular? 

a. Molécula única, circular, monocatenaria. 

b. Varias moléculas, circulares, dobre hélice. 

c. Molécula única, dobre hélice, asociada a proteínas. 

d. Molécula única, circular, dobre hélice. 

27. En relación ás nastias, cal é a diferenza fundamental entre unha fotonastia e unha 

nictinastia? 

a. A fotonastia é desencadeada pola temperatura, mentres que a nictinastia responde á luz. 

b. Non hai diferenza, son termos sinónimos. 

c. A fotonastía é un tipo de tropismo, mentres que a nictinastia é unha resposta a estímulos mecánicos. 

d. A fotonastia responde ao cambio de luz e a nictinastia está ligada ao ciclo de luz e escuridade. 

28. O actor Johnny Depp famoso por interpretar ao Capitán Jack Sparrow na saga 

Piratas do Caribe ou a Willy Wonca en Charlie e a fábrica de chocolate é cego dun 

ollo e miope do outro segundo recoñeceu el mesmo, polo que ten que usar lentes. 

As persoas con esta enfermidade: 

a. Non ven ben de cerca e corríxese con lentes 

converxentes. 

b. Non ven ben de lonxe e corríxese con lentes 

diverxentes. 

c. Non ven ben de cerca e corríxese con lentes 

diverxentes. 

d. Non ven ben de lonxe e corríxese con lentes 

converxentes. 

29. O síndrome de Kearnes-Sayre é unha enfermidade pouco frecuente na poboación 

que, habitualmente, aparece antes dos 20 anos de idade e que afecta aos ollos e 

aos oídos, sendo orixinada por unha deleción. Observe a presenza deste carácter 

nunha familia na xenealoxía seguinte. Indique o tipo de herdanza que controla a 

transmisión da patoloxía. 

 
 

a. Herdanza ligada ao cromosoma Y. 

b. Herdanza ligada ao sexo (X) dominante. 

c. Herdanza ligada ao sexo (X) recesiva. 

d. Herdanza mitocondrial. 

 



 
 

 
 

– 13 – 
XX Olimpíada Española de Bioloxía 

30. A fermentación láctica é un proceso anaeróbico que ocorre en certas células cando 

non hai suficiente osíxeno dispoñible. Este proceso é importante en situacións de 

exercicio intenso. Cal dos seguintes enunciados describe mellor o papel da 

fermentación láctica nas células musculares durante o exercicio intenso? 

a. A fermentación láctica permite a produción continua de ATP a partir da glicosa, mesmo en ausencia 
de osíxeno, ao converter o piruvato en lactato e rexenerar o NAD+. 

b. A fermentación láctica aumenta a produción de ATP ao converter o lactato en glicosa a través da 
gliconeoxénese, proporcionando enerxía adicional ás células musculares. 

c. A fermentación láctica reduce a acumulación de ácido láctico nos músculos ao converter o lactato en 
piruvato, que logo entra no ciclo de Krebs. 

d. A fermentación láctica inhibe a glicólise ao aumentar a concentración de lactato, reducindo a 
dispoñibilidade de glicosa para a produción de ATP.  

31. Que ocorre na anafase I da meiose que non ocorre na anafase da mitose? 

a. Sepáranse as cromátides irmás cara os centrómeros. 

b. Os cromosomas alíñanse no plano ecuatorial. 

c. Non hai diferenza significativa entre mitose e meiose. 

d. Os cromosomas homólogos sepáranse cara polos opostos. 

32. Rhynchostegiella tenella é a especie de musgo que foi descuberto na illa de Tambo 

polo botánico José Luis Caamaño durante a elaboración do inventario de flora que 

se está a facer desta illa. Esta pequena briófita é a primeira vez que se descubre en 

Galicia, ainda que xa está documentada noutros puntos da península Ibérica, como 

Asturias e a zona mediterránea, e nos arquipélagos das Azores e Canarias. Que tipo 

de ciclo ten? 

 

a. Haplonte. 

b. Haplo-diplonte. 

c. Diplonte. 

d. Diplo-haplonte. 

33. “Avistan varios ejemplares de Carabela portuguesa cerca de O Portiño y Riazor”  

(La Voz de Galicia, 20 de agosto de 2024).  Noticias relacionadas co avistamento 

de exemplares desta especie (Physalia physalis) son moi habituais nestes últimos 

anos por mor, entre outros motivos, do cambio climático. En realidade trátase 

dunha “falsa medusa”, xa que é unha colonia de individuos (zooides) con formas é 

funcións diversas e no seu conxunto emulan a anatomía dunha medusa.  

Relacione os nomes dos diferentes individuos coa súa función. 

a-Dactilozoides  1-Alimentación 

b-Gastrozoides   2-Captura de presas 

c-Gonazoides  3-Flotación 

d-Pneumatóforos  4-Reprodución 

 

a. a1-b2-c4-d3 

b. a2-b1-c4-d3 

c. a3-b2-c4-d1 

d. a4-b3-c1-d2 

34. Que fai a proteína Cas9 no sistema CRISPR-Cas9? 

a. Únese ao ARN guía. 

b. Corta o ADN no sitio de unión da guía de ARN. 

c. Codifica información xenética. 

d. Repara a brecha no ADN. 

35. A insulina é unha hormona crucial no control dos niveis de glicosa no sangue. 

Despois dunha comida a insulina é liberada para axudar a reducir os niveis de 

glicosa. Cal dos seguintes mecanismos describe mellor como a insulina facilita a 

entrada de glicosa nas células? 

a. A insulina activa un receptor na membrana celular que desencadea a apertura de canles de glicosa 
no páncreas, permitindo que a glicosa entre directamente na célula. 

b. A insulina estimula a translocación de transportadores de glicosa á membrana celular, aumentando a 
captación de glicosa nas células musculares e adiposas. 

c. A insulina promove a gliconeoxénese no fígado, reducindo a produción de glicosa e, polo tanto, 
diminuíndo os niveis de glicosa no sangue. 

d. A insulina promove a degradación de glicóxeno en glicosa nas células hepáticas, aumentando a 
dispoñibilidade de glicosa para outras células do corpo. 

36. Indique o percorrido correcto dun átomo de carbono que entra nunha planta como 

dióxido de carbono: 

a. Raíz, xilema, parénquima da folla, conversión a sacarosa nos cloroplastos, transporte polo floema, 
almacenaxe na raíz como amidón. 

b. Estomas, parénquima da folla, formación de sacarosa, xilema, almacenaxe como amidón nun 
tubérculo. 

c. Estomas, parénquima da folla, formación de azucres no estroma do cloroplasto, floema, formación 
de dióxido de carbono nas células da flor en crecemento. 

d. Ningunha das anteriores. 

37. Imos imaxinar que vostede é un científico ou una científica que traballa nun 

proxecto para mellorar a eficiencia das plantas na fotosíntese, co obxectivo de 

aumentar a produción de alimentos en zonas áridas. Durante os seus 

experimentos, descobre unha nova variante da clorofila que parece absorber a luz 

nun rango de lonxitudes de onda máis amplo. Cal sería o impacto máis probable 

desta nova clorofila na fotosíntese? 

a. Aumentaría a cantidade de osíxeno producido durante a fotólise da auga. 

b. Incrementaría a eficiencia na conversión de enerxía solar en enerxía química. 

c. Reduciría a necesidade de auga para a fotosíntese. 

d. Aumentaría a produción de ATP na mitocondria. 

 
 
 
 
 
 
 
 
 
 
 

 
 
 

 
 
 

 
 

Este caderno debe entregalo ao finalizar a proba xunto coa folla de respostas. 
Revise ben a folla de respostas antes de entregala.   
Moitas grazas por participar  

